
SITOPLAZMA ORGANOIDLARI MITOXONDRIYA VA 

PLASTIDALAR TUZILISHI 

STRUCTURE OF CYTOPLASMIC ORGANELLES MITOCHONDRIA 

ПЛАСТИД 

Andijon Davlat Pedagogika instituti Biologiya yo’nalishi talabalari: 

Ismoiljonova Mohinisa Umidjon qizi, Rasulova Munavvaroy Xalimjon qizi 

     Anatatsiya. Ushbu tezisda sitoplazma qo'sh membranali orgfanoidlari 

mitoxondriya va xloroplastlar tuzilishi, vazifasi va xususiyatlari ,plastidalar xillari 

hamda o'ziga xos xususiyatlari haqida ma'lumot berilgan. 

     Annotation. In this thesis, cytoplasmic double-membrane orgfanoids have 

been reported on mitochondrial and chloroplast structure ,function and properties, 

plastida hilar, and specific properties. 

     Аннотация. В этом тезисе дается информация о структуре, функциях и 

свойствах цитоплазматических двухмембранных органелл митохондрий и 

хлоропластов ,а также о разнообразии пластид, а также об их специфических 

свойствахнотация.  

     Mitoxondriya (yun. mitos - ip, chondrios — donacha) sitoplazma 

organoidlaridan biri. Mitoxondriya ikki qavat membrana bilan oʻralgan; ichki 

membranasi kristalar (burmalar) hosil qiladi. Mitoxondriyaning ichki membrana bilan 

oʻralgan boʻshligʻi matriks deyiladi. Hujayrada Mitoxondriya soni bir nechtadan 

mingtagacha yetadi. Mitoxondriyaning asosiy funk-siyasi energiya hosil qilishdan 

iborat. Mitoxondriya energiyasi manbai biologik oksidlanish boʻlib, unda glikolizda 

hosil boʻlgan pirouzum kislota mitoxondriya matriksida CO2 va N2O gacha 

parchalanadi. Bu jarayon murakkab kimyoviy reaksi-yalardan iborat. Uning 1-

bosqichida piruvat parchalanadi va uchkarbon kislotalar sikli amalga oshadi; 2-bosq-

ichda elektronlar tashiladi va ATF sintezlanadi. 

Mitoxondriya matriksida DNK va RNK hamda oqsil sintezida qatnashuvchi 

fermentlar mavjud boʻlgani tufayli oʻz oqsillarining bir qismi sintezlanadi. Shuning 

uchun mitoxondriya yarim avto-nom organoid deyiladi. Mitoxondri-yalar simbiogenez 

gipotezasiga binoan, aerob bakteriyalardan kelib chiqqan boʻlishi mumkin. 

Mitoxondriya boʻlinish orqali koʻpayadi. 

     Plastidalar (yun. plastos - shakllangan)  avtotrof oʻsimliklar hujayrasining 

pigmentli organoidlari; organik moddalar sintezini amalga oshiradi. Yuksak 

oʻsimliklarda 3 xilga: yashil rangda xloroplast (XP), rangsiz leykoplast (LP) va 

xloroplast (XR)ga boʻlinadi. XP -  linozasimon yoki sharsimon tangachalar, oʻlchami 

4-6 mkm tarkibida 50% ga yaqin oqsil, 35% lipidlar va 7% gacha pigment, shuningdek, 

ozroq dezok-siribonuklein kislota va ribonuklein kislota bor. Yuksak oʻsimliklarda 

Xloroplastlar pigmentlari yashil a va v xlorofillar hamda karotinoidlardan iborat. 

XPdagi DNKlar yadro DNK sidan farq qiladi va koʻkyashil suvoʻtlar DNKsiga 

oʻxshaydi. Leykoplastlar -rangsiz, dumaloq yoki choʻziq mayda tanachalar boʻlib, 

oʻsimliklarning hamma tirik hujayralarida mavjud. Leykoplastlarda oddiy organik 

birikmalardan birmuncha murakkab moddalar (kraxmal va boshqalar) sintezlanadi. 

Leykoplastlarda toʻplanadigan moddalariga qarab amiloplastlar, eleoplastlar va 

proteinoplastlarga boʻlinadi. Xromoplastlar dumaloq, notoʻgʻri koʻp qirrali yoki 

ignasimon shaklda; tarkibida kuzgi barglar, gul-yonbargchalar, pomidor, chetan, 

marvaridgul va boshqalarning pishayotgan mevalariga sariq, qizil rang beradigan 

karotinoidlar bor. Plastidaning bir xili boshqasiga (mas, LP XP ga, XP XR ga) aylanishi 

mumkin. Xlorofil pigmentlari a va b yashil rang berib quyoshdan kelayotgan 300-700 

nnm toʻlqin uzunligidagi nurlarni yutadi va bu nurlar orqali fotosintez amalga oshadi. 

Plastidlaar o’simliklardagi muhim organellalar sifatida o’simlik hujayralarining 

ishlashiga hissa qo’shadi. Xloroplastlar fotosintez orqali energiya ishlab chiqarsa, 

xromoplastlar o’simliklarning rangli pigmentlarini sintez qiladi. Boshqa tomondan, 

leykoplastlar o’simliklarga ozuqa moddalari va energiyani saqlash tuzilmalari sifatida 

yordam beradi.  

     Xulosa. Sitoplazma organoidlari umumiy vazifasiga ko’ra ajratiladi, 

mitoxondriyalar hujayra energiya apparatiga tegishli va asosiy vazifasi hujayra hayoti 

uchun zarur energiyani hosil qilish.Plastidalarning funktsiyalari o’simliklarning o’sishi, 

rivojlanishi va atrof-muhit bilan o’zaro ta’sir qiluvchi asosiy jarayonlarga yordam 

beradi. Plastidalarning mavjudligi va vazifalari o’simlik hayotini saqlab turish uchun 

katta ahamiyatga ega. 

     Mitoxondriya faoliyati tufayli hujayrada ATF yig’iladi, u tirik organizm 

hayotiy faoliyati uchun muhim ahamiyatlidir. Plastidalar faoliyati natijasida fotosintez, 

ildizda zahira moddalar yig’ilishi hamda meva va gullarning turli xil ranglarga ega 

bo’lishi natijasida, o’simliklar hashorotlarni o’ziga jalb etib yanada nasllarini 

davimiyligida muhim ahamiyatlidir. 

